
				এই পাতাটির মুদ্রণ সংশোধন করা প্রয়োজন। 
રક્ત 8 |
ইন্দ্র বলিলেন এই ব্রাহ্মণ অামা অপেক্ষা অধিক গুণবান ও প্রথমগণ্য। এই কথা শুনিয়া ব্ৰহ্মা বলিলেন যে, আমা অপেক্ষাও অধিকতর দেব শুদ্ধাবাসনিকায়িক একজন আছেন। ব্রহ্মা এই কথা বলিলে গগণস্থিত দেবগণ বলিয়াছিলেন যে, সর্ববাপেক্ষা বিশিষ্ট তপঃকৃশ বোধিসত্ত্ব নিরাজনা নদীতে অবগাহন করিয়া জলে অবস্থান করিতেছেন।১০—১২
কন্যাদ্বয় এই কথা শুনিয়া মণিভাজনে সেই মধুপায়স অবস্থাপিত করিয়া তাহাকে আহবান করিয়া ভক্তিপূর্বক অর্পণ করিলেন । ১৩ ।
তৎপরে বোধিসত্ত্ব রত্নপাত্রী গ্রহণ করিয়া পুনশ্চ তাহাদিগকে দিয়াছিলেন। কন্যান্ধয় বলিলেন “ইহা আমরা দিয়াছি পুনশ্চ গ্রহণ করিতে পারি না।” এই কথা বলিয়। তাছার গ্রহণ করিলেন না । ১৪ ।
তখন তিনি সেই প্রভাবতী রত্নপাত্রী নদীতে নিক্ষিপ্ত করিলে, মাগগণ তাহ লইয়া গেল। ইন্দ্র গরুড়রূপ ধারণ করিয়া তাহাদিগকে বিক্ষোভিত করিয়া উহা কাড়িয়া লইলেন। ১৫ ।
অতঃপর বোধিসত্ত্ব প্রসন্ন হইয়। কন্যাদ্বয়কে বলিয়াছিলেন। দানেতে প্রণিধান করার জন্য তোমরা কি অভিলাষ কর । ১৬ ।
তাহারা তাহাকে বলিয়াছিল যে শুদ্ধোদনপুত্র, আনন্দনিধি, কুমার সৰ্ব্বার্থসিদ্ধ আমাদের পতি হউন ইহাই আমাদের অভিলাষ । ১৭ ।
কন্দপলীলার উদ্যমস্বরূপ তাহাদের সেই সরস বাক্য জল যেমন পদ্মপত্রকে লিপ্ত করিতে পারে না তদ্রুপ র্তাহার মনকে লিপ্ত করিতে পারে নাই । ১৮ ।
তিনি বলিলেন যে শুদ্ধোদনপুত্র প্রব্রজ্য গ্রহণ করিয়াছেন, তাহা কি তোমরা শুন নাই । রাজ্যসম্পদের লোললোচনা স্ত্রীগণও এখন র্তাহার প্রিয় নহে ৷ ১৯ ।
কন্যাস্বয় এইরূপ অনভিপ্রেত বাক্য শ্রবণ করিয়া দীর্ঘ নিশ্বাস ত্যাগপূর্বক বলিয়ছিল যে এই দানধৰ্ম্ম তাহারই সিদ্ধির নিমিত্ত হউক ২•

